
ABSTRACT 

 

ISO is one of the quality management systems implemented in various sectors, including 

the education sector. The implementation of ISO 9001:2015 is also applied in schools 

through a system known as the Quality School Management System (SPSK). Teachers 

are the main drivers in implementing this system. This study also looks at the performance 

of teachers who have implemented the Quality School Management System (SPSK). The 

findings show that the level of implementation of the Quality School Management 

System (SPSK) is high in Kuala Lumpur (overall mean = 3.89, SD = 0.510). Teacher 

performance also shows a high level (overall mean = 4.23, SD = 0.431). The study shows 

that there is a significant relationship between the implementation of the Quality School 

Management System (SPSK) and teachers’ performance. This study is expected to 

improve the quality of teachers, especially based on the use of ISO 9001:2015. 

 

Keywords: Quality School Management System (SPSK), International Organization for 

Standardization (ISO), teachers, teachers’ performance, secondary school. 

 

 

PENDAHULUAN 

 

Data statistik yang diperolehi dari International Organization for Standardization (ISO) menunjukkan 

terdapat 11201 persijilan ISO 9001:2015 pada tahun 2023 dalam bidang pendidikan (International 

Organizational of Standardization, 2024).   Pelaksanaan ISO dalam sistem pendidikan terutamanya di 

sekolah diperkukuhkan dengan pelaksanaan Sistem Pengurusan Sekolah Kualiti (SPSK) iaitu satu 

sistem pengurusan standard kualiti yang diwujudkan bagi merekod setiap perkara berkaitan pengurusan 

sekolah mengikut garis panduan MS ISO 9001. Abrampah et al. (2018) menyatakan bahawa sarjana 

akademik menegaskan bahawa peningkatan kualiti adalah isu yang mempunyai keutamaan tinggi di 

semua peringkat sistem. 

 

Selain itu, implementasi ISO 9001 akan membawa manfaat kepada institusi pendidikan seperti manfaat 

kepada sistem, manfaat kepada fakulti, manfaat kepada pelajar, meningkatkan tanggungjawab pelajar, 

meningkatkan kefahaman dalam kalangan pendidik dan pekerja, dapat menyelaraskan operasi institusi, 

tanggungjawab pelajar, pendidik dan staf menjadi lebih jelas, serta meningkatkan kualiti dan faedah dari 

segi pemasaran (Karapetrovic & Willborn, 2001; Singh & Sereen, 2006). ISO 9001 juga membawa 

kepada pengetahuan yang dinamik, kemahiran dan komitmen semua kakitangan dalam sesebuah 

organisasi (Che Azlan Taib et al., 2018). 

 

Pelaksanaan ISO dalam sistem pendidikan di sekolah diperkukuhkan dengan pelaksanaan SPSK iaitu 

satu sistem pengurusan standard kualiti yang diwujudkan bagi merekod setiap perkara berkaitan 

pengurusan sekolah mengikut garis panduan MS ISO 9001. Sehubungan itu, guru dan organisasi sekolah 

merupakan pihak yang bertanggungjawab melaksanakan pengurusan kualiti di sekolah seperti yang 

dinyatakan dalam manual pengurusan kualiti.  Hal ini kerana, semakin banyak bukti menunjukkan 

bahawa kejayaan pelaksanaan program-program kualiti bergantung kepada gabungan pelbagai aspek 

amalan pengurusan organisasi (Altinkemer et al., 1998). Ini secara tidak langsung turut memberikan 

kesan kepada prestasi guru dan prestasi organisasi.  

 

Seterusnya, prestasi guru merupakan tindakan serta tingkah laku guru semasa pengajaran, 

mencerminkan pertumbuhan profesional, peribadi dan sosial guru (Garcia et al., 2018). Prestasi guru 

merupakan perkara yang dilaksanakan dengan baik dan betul serta penuh tanggungjawab. Selain itu, 

memberikan impak kepada perubahan sikap dan tingkah laku, cara berfikir dan pertuturan pelajar yang 

membawa kepada pendidikan yang berkualiti (Dimara, 2023).  

 

Sehubungan itu, pelaksanaan SPSK berdasarkan prinsip ISO melibatkan guru sebagai pelaksana utama 

juga mungkin boleh mempengaruhi prestasi guru dan seterusnya memastikan SPSK dapat mematuhi 

standard dan mencapai kualiti yang ditetapkan MS ISO 9000. Oleh itu, kajian ini dilaksanakan bagi 

melihat pelaksanaan prinsip ISO melalui SPSK dan hubungannya dengan prestasi guru.   

 

PENYATAAN MASALAH 

 

Persoalannya, apakah kepentingan kualiti pendidikan? Kualiti pendidikan adalah isu yang sangat 

penting dalam sesebuah institusi pendidikan. Hal ini kerana menurut Nayantara Padhi (2007) kualiti 

merupakan isu dan cabaran globalisasi dalam bidang pendidikan. Tambahan lagi, sistem pendidikan 

pada masa kini menghadapi perubahan yang signifikan disebabkan oleh keperluan perubahan seiring 

dengan perkembangan sains dan teknologi. Malahan, aspek pendidikan mengalami banyak perubahan 

berdasarkan pembangunan dasar-dasar kebangsaan (Rabindarang et al., 2015). Bagaimanakah sistem 

pengurusan kualiti dilaksanakan di sekolah-sekolah di Malaysia? Kajian lepas pelaksanaan Sistem 

Pengurusan Sekolah Kualiti (SPSK) oleh Abd Rahim Abdul Rahman (2012) berkaitan hubungan SPSK 

dengan kualiti dan produktiviti guru di sekolah rendah yang menjadi perintis kepada sistem ini di daerah 

Johor Bahru. 

 

Tidak banyak kajian mengenai pelaksanaan SPSK di sekolah dilaksanakan di Malaysia. Malahan, 

menurut Gamboa dan Melão (2012) masih kurang kajian mengenai pelaksanaan Sistem Pengurusan 

Kualiti berdasarkan standard ISO ini di sektor pendidikan. Antaranya ialah aspek pelaksana kepada 

sistem pengurusan kualiti iaitu guru. Menurut Fairris dan Ruser (2004), terdapat kritikan yang 

menyatakan bahawa formaliti dan pendokumentasian dalam amalan kerja akan memberikan kesan 

negatif kepada pekerja, seperti mengurangkan keperluan kemahiran atau meningkatkan gangguan 

trauma kumulatif. Kajian yang dilakukan oleh Tsim et al. (2002) menunjukkan pensijilan ISO dikritik 

kerana merupakan satu pembaziran dan tidak digunakan oleh semua organisasi. Ini mungkin 

menunjukkan bahawa pelbagai prosedur pendokumentasian akan memberikan kesan kepada guru 

sebagai pelaksana dalam melaksanakan sistem pengurusan kualiti dari segi positif dan negatif. Sistem 

pengurusan kualiti ISO memerlukan pelbagai proses dan pendokumentasian dalam memastikan hasil 

akhir mencapai kepuasan pelanggan. Ini mungkin memberikan masalah semasa mengaplikasikan sistem 

ini di sekolah. Perkara ini turut disokong oleh kajian yang dilakukan oleh Yahya Buntat et al. (2003) 

yang menunjukkan pelaksanaan MS ISO memberikan sedikit tekanan emosi kepada guru. 

Selain itu, kajian mengenai pelaksanaan ISO dalam bidang pendidikan juga kebanyakannya berfokuskan 

kepada Institusi Pengajian Tinggi dan sekolah vokasional (Gamboa & Melão, 2012; Kuncuro, 2012; 

Muhammad Giatman, 2015; Wadib Su’udi et al., 2016). Kurang kajian dilakukan bagi melihat kesan 

pelaksanaan MS ISO melalui sistem pengurusan kualiti di peringkat sekolah harian. Kajian sebelum ini 

juga kebanyakannya melibatkan kesan kepada pelajar sebagai hasil akhir berbanding guru sebagai 

pelaksana kepada sistem pengurusan kualiti. 

 

Tambahan lagi, prestasi merupakan isu yang paling kritikal dalam sesebuah organisasi (Nayereh, 2017). 

Menurut Sudjana (2002), 76.6% hasil pembelajaran pelajar adalah dipengaruhi oleh prestasi guru. Guru 

merupakan faktor utama dalam proses pendidikan (Mamat Rahmatullah, 2016; Nayereh, 2017). Kajian 

lepas berkaitan prestasi guru dan pengurusan kualiti kebanyakannya menggunakan Total Quality 

Management (TQM) sebagai sistem pengurusan kualiti yang dilaksanakan dalam sesebuah institusi 

pendidikan (Avila, 2018; Iftikhaar Ahmad Wani & Hakim Khalid Mehraj, 2014; Nayereh, 2017). 

Kurang kajian melihat kepada prestasi guru berdasarkan kepada sistem pengurusan kualiti seperti ISO 

9001. Tambahan lagi, sistem pengurusan kualiti yang dilaksanakan di Malaysia dan melibatkan 

beberapa buah negeri seperti Kuala Lumpur, Selangor dan Johor adalah berdasarkan kepada standard 

ISO 9001:2008.  Sehubungan itu, satu kajian perlu dilaksanakan bagi melihat tahap prestasi guru yang 

melaksanakan prinsip ISO menerusi SPSK di sekolah. 

 

TUJUAN KAJIAN 

 

Kajian ini bertujuan untuk mengkaji tahap pelaksanaan prinsip ISO melalui Sistem Pengurusan Sekolah 

Kualiti (SPSK) dan serta hubungannya terhadap prestasi guru di sekolah. 

 

OBJEKTIF KAJIAN 

 

Objektif kajian adalah untuk: 

1. Mengenalpasti tahap amalan tujuh prinsip ISO yang diaplikasikan dalam PK 03 (Pengurusan 

Pengajaran dan Pembelajaran) melalui Sistem Pengurusan Sekolah Kualiti (SPSK). 

2. Mengenalpasti tahap prestasi guru yang melaksanakan PK 03 (Pengurusan Pengajaran dan 

Pembelajaran) melalui Sistem Pengurusan Sekolah Kualiti (SPSK). 

3. Mengkaji hubungan antara tahap amalan PK 03 (Pengurusan Pengajaran dan Pembelajaran) 

dalam Sistem Pengurusan Sekolah Kualiti (SPSK) dengan prestasi guru di sekolah. 

 

SOALAN KAJIAN 

 

1. Apakah tahap amalan tujuh prinsip ISO dalam PK 03 (Pengurusan Pengajaran dan 

Pembelajaran) melalui Sistem Pengurusan Sekolah Kualiti (SPSK)? 

2. Apakah tahap prestasi guru yang melaksanakan PK 03 (Pengurusan Pengajaran dan 

Pembelajaran) melalui Sistem Pengurusan Sekolah Kualiti (SPSK)? 

3. Adakah terdapat hubungan yang signifikan antara tahap amalan PK 03 (Pengurusan Pengajaran 

dan Pembelajaran) dalam Sistem Pengurusan Sekolah Kualiti (SPSK) dengan prestasi guru di 

sekolah? 

 

HIPOTESIS KAJIAN 

 

Hipotesis nul berikut dibentuk berdasarkan soalan kajian: 

1. H₀₁ Tidak terdapat hubungan yang signifikan antara tahap amalan PK03 (Pengurusan Pengajaran 

dan Pembelajaran) dengan Prestasi Guru.  

SOROTAN KAJIAN LAMPAU 

 

Bahagian ini membincangkan aspek berikut. 

 

Sistem Pengurusan Kualiti 

Sistem pengurusan kualiti merupakan ukuran bagi metrik, set standard dan amalan yang baik bagi 

penambahbaikan berterusan sesuatu barangan atau perkhidmatan (Diaz & Martinez-Mediano, 2018). 

Menurut Poustourli, Adamantios dan Efthimios (2016), pengurusan kualiti bukanlah satu keadaan atau 

situasi sebaliknya merupakan satu proses yang bertujuan untuk menjadi sempurna dalam sesuatu bidang. 

Kajian yang dilakukan oleh Dale et al. (2007) menjelaskan bahawa tujuan sistem pengurusan kualiti 

ialah untuk membina satu kerangka kerja untuk memastikan pada setiap masa pembinaan proses, 

maklumat yang sama digunakan, kaedah yang sama dilaksanakan, alat dan kawalan dan secara 

konsisten.  

 

Justeru, pendidikan juga menjadi asas dalam meningkatkan kualiti. Tambahan lagi, pendidikan juga 

perlu melakukan transformasi dan meningkatkan kualiti bagi menghasilkan generasi yang berkualiti 

dalam segenap aspek. Sehubungan itu, sektor pendidikan perlu diberi pengiktirafan yang sewajarnya 

serta memberikan tumpuan kepada kualiti dari aspek cabaran, isi dan penyelesaian masalah yang 

membina (Gowri, 2014). 

 

International Organization for Standardization (ISO) 

International Organization for Standardization (ISO) merupakan satu set atau siri yang menggariskan 

piawaian bagi pengurusan kualiti. ISO 9000 diperkenalkan pada 1987 dan disemak semula pada 1994. 

Tujuan ISO diperkenalkan adalah untuk meningkatkan kepuasan pelanggan melalui perkhidmatan 

kualiti, produk dan perkhidmatan (Kennedy, 2014). Pensijilan ISO 9000 menunjukkan bahawa sistem 

pengurusan kualiti sesebuah organisasi telah mencapai standard keperluan seperti yang dikeluarkan oleh 

organisasi ISO (Zilpah Kageha Andiva & Simatwa, 2018).  

 

ISO 9001 merupakan standard antarabangsa yang memerlukan sesebuah organisasi untuk mempunyai 

keupayaan untuk membolehkan penyampaian perkhidmatan berkualiti tinggi, memaksimumkan 

kepuasan pelanggan,   menggariskan keperluan minimum sebagai panduan kepada sesebuah organisasi 

dalam melaksanakan sistem pengurusan kualiti, serta mendefinisikan kriteria-kriteria untuk 

mengimplementasikan sistem pengurusan kualiti untuk memberikan keyakinan kepada pematuhan 

perkhidmatan yang baik berdasarkan keperluan yang telah ditetapkan sebelumnya (Diaz & Martinez-

Mediano, 2018; Kennedy, 2014). 

 

Seterusnya, standard ISO di Malaysia dikenali sebagai MS ISO. Terdapat tujuh prinsip pengurusan 

kualiti yang terkandung dalam ISO 9001: 2015. Tujuh prinsip ini ialah fokus pelanggan, kepimpinan, 

penglibatan orang, pendekatan proses, pengurusan perhubungan, pembuatan keputusan berasaskan bukti 

dan penambahbaikan (International Organization for Standardization, 2015; Jabatan Standard Malaysia, 

2017). 

 

Sistem pengurusan kualiti bukan sahaja digunakan secara meluas dalam sektor perniagaan dan kerajaan, 

malahan berkembang dalam sektor pendidikan. Pensijilan ISO dalam pendidikan juga dapat 

mewujudkan keserasian, prestasi dan pengiktirafan (Idan Mahmoud, 2025). Menurut Rohayati dan Sari 

(2019), institusi pendidikan berusaha untuk meningkatkan mutu perkhidmatan dengan cara membina 

sistem pengurusan kualiti yang merujuk kepada ISO 9001 mengikut standard terkini iaitu 2015. Selain 

itu, kualiti dalam pendidikan akan berubah mengikut masa, menggambarkan tafsiran masyarakat 

terhadap keperluan pendidikan dan intensiti moral dan komitmen kewangan untuk memenuhi mereka 

sepenuhnya (Mortimore & Stone, 1990). Ini disokong oleh Fernández Cruz et al. (2016) bahawa 

beberapa tahun kebelakangan ini banyak negara yang telah melaksanakan sistem pengurusan kualiti. 

Keadaan ini boleh dikaitkan dengan objektif utama sistem pengurusan kualiti dilaksanakan iaitu 

menubuhkan mekanisme penambahbaikan berterusan dalam setiap dimensi dan proses di sekolah dan 

akhirnya dapat meningkatkan pencapaian (Díaz & Martínez-Mediano, 2018; Irsyada et al., 2018; Kaplan 

& Nurton, 1996; Senge, 1990). Menurut Sallis (2002), sistem pengurusan kualiti memerlukan setiap 

pihak dalam organisasi terlibat dalam usaha penambahbaikan yang berterusan. Malahan menurut 

Spangehl (2012), kajian menunjukkan implementasi sistem pengurusan kualiti lebih berjaya apabila 

diperkenalkan kepada manusia, bersesuaian dengan budaya dalaman dan iklim sesebuah organisasi. 

Istilah pendidikan dan idea disampaikan kepada pendidik dan pengurusan membenarkan mereka untuk 

menerima idea dan konsep pengurusan kualiti. 

 

Namun demikian, menurut Poustourli et al. (2016), kualiti dalam pendidikan merupakan konsep yang 

sukar untuk didefinisikan kerana pendidikan merupakan proses yang bergantung kepada menyediakan 

perkhidmatan di mana banyak subjek yang terlibat dan bukan hanya melibatkan guru dan pelajar. 

Manakala kajian yang dilakukan oleh Parscale (2014) menyatakan bahawa perlunya kualiti difikirkan 

oleh guru, pengetua, ketua jabatan, pembuat dan penggubal dasar pendidikan kerana wujudnya 

persaingan, untuk memenuhi kepuasan pelanggan, mengekalkan standard, akauntabiliti, memperbaiki 

moral dan motivasi pekerja, meningkatkan atau mewujudkan kredibiliti, prestij dan status, serta imej 

dan penglihatan. 

 

Sistem Pengurusan Sekolah Kualiti (SPSK) 

Sistem Pengurusan Kualiti diaplikasikan di seluruh dunia mengikut acuan negara dan sistem pendidikan 

negara. Di Malaysia, sistem pengurusan kualiti di sekolah pada peringkat awal diperkenalkan adalah 

berdasarkan ISO 9001:2008. Sistem pengurusan kualiti berdasarkan standard ISO ini dikenali sebagai 

Sistem Pengurusan Sekolah Kualiti (SPSK). 

 

Kajian Abdul Rahim Abdul Rahman dan Khadijah Daud (2012) menunjukkan amalan SPSK yang 

berdasarkan kepada prinsip-prinsip ISO ini adalah pada tahap yang tinggi. Pelaksanaan prinsip ISO ini 

dilihat berjaya meningkatkan amalan proses organisasi (Levine & Toffel, 2010), serta menunjukkan 

hubungan yang tinggi antara amalan ISO dengan prestasi (Che Azlan Taib, 2014). 

 

Tahap amalan sistem pengurusan kualiti berdasarkan ISO 9001:2015 bukan sahaja melibatkan pelaksana 

sistem kualiti seperti pemimpin dan staf malahan juga melibatkan dokumen kualiti sebagai rujukan dan 

perekodan sistem kualiti. 

 

Pelaksanaan SPSK dilengkapi dengan tiga peringkat dokumen iaitu manual kualiti, prosedur kualiti dan 

dokumen sokongan serta rekod kualiti atau sokongan. Ketiga-tiga aspek ini dikenali sebagai dokumen 

kualiti (SPSK Kuala Lumpur, 2018). Sehingga 2018, prosedur kualiti yang terdapat dalam SPSK 

terbahagi kepada 19 sub bidang. Kajian ini memfokuskan kepada aspek PK03 dalam dokumen 

pengurusan kualiti. PK03 merupakan aspek pengurusan dan pembelajaran. Pengurusan pengajaran dan 

pembelajaran merangkumi aspek membangunkan rancangan kerja, menetapkan matlamat dan hasil 

pendidikan, sumber pengajaran dan pembelajaran, perancangan dan penyampaian pelajaran, dan kaedah 

pengajaran dan penilaian (Mok Soon Sang, 2008). Tambahan lagi, guru yang mempunyai keupayaan 

untuk menguruskan pengajaran dan pembelajaran menjadikan proses pengajaran lebih efektif dan 

meningkatkan hasil pendidikan yang lebih baik. Ini disokong oleh pernyataan Oliver dan Reschly (2007) 

yang mencadangkan keupayaan guru untuk mengorganisasi dan menguruskan tingkah laku pelajar akan 

menghasilkan hasil pendidikan yang lebih positif. Keupayaan seorang guru ialah untuk menguruskan 

bilik darjah dan tingkah laku pelajar adalah merupakan prasyarat kepada kemahiran pengurusan yang 

efektif atau pengurusan bilik darjah. Guru yang mampu menguruskan bilik darjah secara efektif akan 

memberikan jaminan kepada hasil pendidikan yang lebih baik (Hamid et al., 2012). Malahan, 

pengurusan bilik darjah yang positif ini menjadi motivasi kepada pelajar untuk belajar (Halawah, 2011). 

Menurut Alias et al. (2017), di seluruh dunia guru dianggap sebagai sumber yang paling penting dalam 

mana-mana sistem sekolah dan interaksi di antara mereka dengan pelajar mereka dianggap sebagai 

bahagian penting dalam proses pengajaran dan pembelajaran. 

 

Prestasi Guru 

Prestasi merupakan satu tingkah laku yang berkaitan dengan pencapaian individu dalam sesebuah 

organisasi (Bos-Nehles et al., 2013). Prestasi ialah satu fungsi oleh pengetahuan, kemahiran, keupayaan 

dan motivasi langsung ke atas peranan tingkah laku seperti tanggungjawab ke atas pekerjaan (Jyoti & 

Bhau, 2015).  

 

Seterusnya, guru merupakan aset yang berharga dalam sistem pendidikan negara. Tiada pendidikan 

tanpa guru yang memainkan peranan penting dalam memastikan pencapaian sesebuah institusi 

pendidikan (Selamat et al., 2013). Hal ini kerana, secara amnya guru merupakan individu yang 

mempunyai peranan penting dalam memastikan pencapaian objektif dalam proses persekolahan. 

Menurut Saedah dan Mohammed Sani (2012), tanpa sokongan dan penglibatan guru, semua program 

pendidikan yang ditawarkan tidak dapat diteruskan. Peranan guru amat penting dalam memastikan 

pencapaian matlamat dan dalam proses sekolah amnya dan dalam proses pengajaran dan pembelajaran 

(PdP) khususnya (Mohamad Johdi, 2007). Guru juga memainkan peranan penting dalam proses 

pembelajaran pelajar (Selamat et al., 2013). Tambahan lagi, guru juga merupakan pengurus sekolah 

yang menguruskan murid sama ada di dalam kelas atau di luar kelas (Hamid et al., 2012).  

 

Menurut Ratnawati Susanto et al., (2025) penilaian prestasi guru mempunyai peranan strategik dalam 

sesebuah organisasi kerana digunakan sebagai alat untuk   mengukur, membangun dan seterusnya 

meningkatkan kecekapan guru secara mampan. Manakala Mekonnen (2014) menyatakan bahawa 

prestasi kerja guru telah digunakan secara meluas sebagai faktor penting dalam kualiti pendidikan. 

Menurut Adeyemi (2010), prestasi guru ialah kebolehan guru menggabungkan input yang relevan 

dengan tujuan penambahbaikan dalam proses pengajaran dan pembelajaran (PdP). Tambahan lagi, 

Mekonnen (2014) berpendapat bahawa prestasi kerja guru ialah tugas yang dilakukan oleh guru dari 

semasa ke semasa berdasarkan sistem persekolahan untuk mencapai matlamat sekolah. Prestasi guru 

ialah keupayaan seseorang guru untuk memberi kemahiran yang relevan, pengetahuan dengan 

menggunakan kaedah yang sesuai secara konsisten sepanjang masa untuk meningkatkan pembelajaran 

dan pencapaian pelajar (Alias et al., 2017). 

 

Guru dan Pengurusan Kualiti 

Menurut Blaško dan Raschman (2015), guru merupakan pengurus kualiti dalam proses pengajaran di 

mana peranan utama guru ialah untuk memberikan komitmen, objektif dan membangunkan 

pengajarannya berdasarkan objektif strategik sekolah dan dapat dilihat melalui penyediaan program 

pengajaran yang berkualiti diikuti dengan aktiviti pendidikan yang sebenar. Guru juga merupakan tulang 

belakang dan kunci utama dalam institusi pendidikan (Idris & Amazt, 2011). Tambahan lagi, kualiti 

dalam pendidikan memerlukan pengurusan saintifik berdasarkan konsep yang jelas mengenai 

pembangunan kualiti dan seterusnya guru yang berkualiti ini dapat mentransformasikan pendidikan dari 

bawah (Blasko & Raschman, 2015). Hal ini boleh dikaitkan juga dengan kualiti kerja guru sering 

dikaitkan dengan pengurusan kerja guru di sekolah. Pengurusan kerja guru terdiri daripada aspek 

kurikulum, ko-kurikulum, sahsiah pelajar dan pengurusan berkaitan dengan pendidikan pelajar. 

 

KAEDAH KAJIAN 

 

Bahagian ini membincangkan aspek-aspek berikut. 

 

Reka Bentuk Kajian 

Reka bentuk kajian ini ialah berdasarkan kajian deskriptif dengan menggunakan pendekatan kuantitatif. 

Kajian kuantitatif dipilih kerana ia bertujuan untuk menentukan hubungan antara dua faktor yang terdiri 



 

7 E-ISSN: 2289-9669 

 

 JURNAL KEPIMPINAN PENDIDIKAN     | Julai 2026, Bil. 13, Isu 3 

daripada satu pemboleh ubah bersandar dengan satu pemboleh ubah tidak bersandar (Hopkins, 2000). 

Sekolah yang dipilih ialah Sekolah Menengah Kebangsaan di Kuala Lumpur. Soal selidik telah 

diedarkan secara rawak mudah kepada responden yang terdiri daripada guru-guru. Pemilihan sampel 

kajian secara rawak mudah dilaksanakan apabila setiap subjek dalam populasi mempunyai peluang 

untuk terpilih sebagai responden kajian (Mohd Najib, 2003). Pengkaji telah mendapatkan data senarai 

sekolah menengah harian di Kuala Lumpur menerusi laman web Jabatan Pendidikan Wilayah 

Persekutuan Kuala Lumpur. 

 

Populasi dan Sampel 

Sasaran populasi kajian ialah kumpulan responden yang mempunyai ciri-ciri umum yang boleh 

digunakan dalam kajian (Creswell, 2014). Menerusi kajian ini, populasi guru ialah guru yang mengajar 

di Sekolah Menengah Kebangsaan di Kuala Lumpur. Menurut statistik Jabatan Pendidikan Wilayah 

Persekutuan Kuala Lumpur pada 31 Oktober 2018, jumlah keseluruhan sekolah menengah kebangsaan 

di Kuala Lumpur ialah sebanyak 90 buah sekolah. 

 

Sampel guru dipilih secara rawak berdasarkan jadual penentuan sampel Krejcie dan Morgan (1970). 

Sehubungan itu, saiz sampel seramai 382 orang dipilih untuk menjalankan kajian. Menurut Oppenheim 

(2005) dan Cohen et al., (2011) pemilihan sampel harus mengambil kira faktor kos, masa dan mudah di 

akses serta ketepatan sampel adalah lebih penting berbanding saiz sampel yang digunakan. 

 

Instrumen Kajian 

Kajian ini menggunakan soal selidik. Soal selidik terbahagi kepada tiga bahagian.  Bahagian A ialah 

berkaitan demografi responden iaitu umur, jantina, status, pengalaman bekerja, kelayakan akademik dan 

jenis sekolah (6 item). Bahagian B ialah Tujuh Amalan Prinsip ISO (52 item), Bahagian C ialah Prestasi 

Guru (5 item). 

 

Menurut Mohd Majid Konting (1998), penggunaan soal selidik adalah lebih praktikal digunakan dan 

berkesan kerana dapat membantu mengurangkan perbelanjaan, masa dan tenaga bagi pengumpulan data.  

Cohen (2013) menyatakan soal selidik merupakan instrumen untuk mengumpulkan data utama (primer). 

 

Konstruk instrumen kajian diambil dan disesuaikan daripada kajian penyelidik terdahulu daripada aspek 

amalan prinsip ISO dan prestasi guru. Menurut Koo dan Yang (2025) set tindak balas Likert yang direka 

dengan baik harus mengandungi titik tengah yang jelas untuk menampung responden yang mempunyai 

sikap neutral atau tidak pasti. Seterusnya, instrumen yang digunakan dalam kajian ini menggunakan 

skala Likert 5 mata seperti berikut:  

 

 1 – Sangat Tidak Setuju 

 2 – Tidak Setuju 

 3 – Agak Setuju 

 4 – Setuju 

 5 – Sangat Setuju 

 

Instrumen ini telah menjalani kajian rintis dengan nilai Cronbach’s Alpha 0.93 bagi aspek tujuh prinsip 

ISO dan 0.87 untuk aspek prestasi guru. Pengkaji juga telah mendapatkan pengesahan dari dua orang 

pakar dari bidang berkaitan bagi tujuan pengesahan instrumen. 

 

Analisis Data Kajian 

Analisis data kajian dianalisis menggunakan Pakej Statistik Untuk Sains Sosial 25.0 (SPSS 25.0) 

berdasarkan analisis deskriptif dan inferensi. Soalan kajian dianalisis secara parametrik dan bagi taburan 

data yang diterima oleh pengkaji yang bersifat tidak normal, maka kaedah non-parametrik digunakan. 



 

8 E-ISSN: 2289-9669 

 

 JURNAL KEPIMPINAN PENDIDIKAN     | Julai 2026, Bil. 13, Isu 3 

Secara keseluruhan, statistik deskriptif inferensi dalam kajian ini adalah berperanan sebagai kaedah 

menganalisis data serta menjawab soalan kajian yang dibina seperti dalam Jadual 1 berikut: 

 

Jadual 1 

Soalan Kajian dan Kaedah Analisis Data Parametrik 

Soalan Kajian Kaedah Analisis Data 

Parametrik 

Apakah tahap amalan tujuh prinsip ISO dalam PK 03 

(Pengurusan Pengajaran dan Pembelajaran) melalui Sistem 

Pengurusan Sekolah Kualiti (SPSK)?  

i. Nilai Skor Min 

ii. Sisihan Piawai 

 

 

Apakah tahap prestasi guru yang melaksanakan PK 03 

(Pengurusan Pengajaran dan Pembelajaran) melalui Sistem 

Pengurusan Sekolah Kualiti (SPSK)? 

 

i. Nilai Skor Min 

ii. Sisihan Piawai  

Adakah terdapat hubungan yang signifikan antara tahap 

amalan PK 03 (Pengurusan Pengajaran dan Pembelajaran) 

dalam Sistem Pengurusan Sekolah Kualiti (SPSK) dengan 

prestasi guru di sekolah? 

 

i.SEM-PLS 
 

 

Analisis deskriptif digunakan untuk mengenalpasti profil responden dengan menggunakan nilai skor 

min dan sisihan piawai. Nilai min ditaksir mengikut kategori skala lima mata untuk menentukan tahap 

sangat rendah, rendah, sederhana, tinggi dan sangat tinggi mengikut skala ditunjukkan dalam Jadual 2 

berikut: 

 

Jadual 2 

Tafsiran Skor Min 

Nilai Min Tahap 

1.0 -1.8 Sangat rendah 

1.9-2.60  Rendah 

2.7-3.40  Sederhana 

3.5-4.20   Tinggi 

4.3-5.00  Sangat tinggi 

Nota. Sumber daripada Kamaruzaman Moidunny (2009) 

 

Analisis Structural Equation Modelling (SEM) 

Analisis Laluan (path analysis) yang terdapat dalam perisian Smart PLS3.2.3 digunakan untuk menguji 

hubungan antara pemboleh ubah bebas dengan pemboleh ubah bersandar bagi menjawab persoalan 

kajian seterusnya mencapai objektif kajian. PLS-SEM ialah pendekatan model penyebab atau ‘causal 

modelling’ yang bertujuan untuk memaksimumkan varian penerang atau ‘explained variance’ pemboleh 

ubah bersandar (Hair et al., 2011). Partial Least Squares (PLS) Structural Equation Modelling (PLS-

SEM) bukan sahaja boleh meramalkan hubungan antara pemboleh ubah bebas dan pemboleh ubah 

bersandar, tetapi juga dapat menguji hubungan keseluruhan model apabila semua pemboleh ubah 

terlibat. Sehubungan itu, dengan menggunakan PLS-SEM, model laluan (path model) boleh 

menggambarkan hipotesis dan hubungan pemboleh ubah yang diuji apabila menggunakan SEM (Hair 

et al., 2014). Seterusnya, menurut Chin (1998), PLS-SEM bertujuan untuk menyiasat adakah terdapat 

hubungan yang signifikan antara konstruk kajian dan ramalan kepada pemboleh ubah bersandar.  

DAPATAN KAJIAN 

 

Bahagian ini menerangkan dapatan seperti berikut: 

 

Tahap Amalan Tujuh Prinsip ISO Dalam PK 03 (Pengurusan Pengajaran Dan Pembelajaran) 

Melalui Sistem Pengurusan Sekolah Kualiti (SPSK) 

Dapatan kajian diperolehi daripada edaran soal selidik kepada 382 orang guru sekolah menengah di 

Kuala Lumpur. Dapatan dianalisis menggunakan kaedah statistik deskriptif iaitu nilai min dan sisihan 

piawai. Analisis tahap Amalan ISO bagi setiap dimensi ditunjukkan seperti jadual di bawah. 

 

Dimensi Fokus Pelanggan. Tahap amalan tujuh prinsip ISO dalam PK03 (Pengurusan dan 

Pembelajaran) bagi dimensi fokus pelanggan ditunjukkan dalam Jadual 3. 

 

Jadual 3 

Analisis Deskriptif Fokus Pelanggan 

Item  Skor Mina Sisihan 

Piawai 

Tahap 

FP1 Mengkaji keperluan dan harapan pelanggan 3.81 0.750 Tinggi 

FP2 Memahami keperluan dan harapan pelanggan 3.90 0.723 Tinggi 

FP3 Memastikan objektif organisasi dikaitkan dengan 

keperluan dan harapan pelanggan 

3.99 0.683 Tinggi 

FP4 Mengukur kepuasan pelanggan dan bertindak 

berdasarkan analisis keperluan pelanggan 

3.88 0.708 Tinggi 

FP5 Mengambilkira keperluan pelanggan dalam 

merangka objektif Sistem Pengurusan Kualiti 

3.88 0.712 Tinggi 

FP6 Mengambil kira pendapat pelanggan dalam 

merancang dan membangunkan pengajaran dan 

pembelajaran (PdP) 

3.81 0.801 Tinggi 

SKOR MIN KESELURUHAN 3.88 0.624 Tinggi 

 

Secara keseluruhannya Jadual 3 menunjukkan skor min adalah 3.88 ± 0.624 membuktikan bahawa tahap 

amalan sekolah dalam dimensi Fokus Pelanggan adalah tinggi. Ini bererti kebanyakan sekolah 

responden mempunyai tahap amalan yang baik dalam aspek memahami keperluan dan harapan pelajar, 

serta memastikan bahawa pengajaran dan pembelajaran yang diberikan dapat memberikan kepuasan 

kepada pelajar. 

 

Dimensi Kepimpinan. Tahap amalan tujuh prinsip ISO dalam PK03 (Pengurusan dan Pembelajaran) 

bagi dimensi kepimpinan ditunjukkan dalam Jadual 4. 

 

Jadual 4 

Analisis Deskriptif Kepimpinan 

Item  Skor 

Mina 

Sisihan 

Piawai 

Tahap 

KP1 Memikirkan keperluan semua pihak yang berkaitan 4.00 0.712 Tinggi 

KP2 Memperjelas visi dan misi sekolah 4.07 0.698 Tinggi 

KP3 Mencipta nilai-nilai bersama, keadilan dan etika di semua 

peringkat organisasi 

3.93 0.710 Tinggi 

KP4 Mengekalkan nilai-nilai bersama, keadilan dan etika di 

semua peringkat organisasi 

3.96 0.668 Tinggi 

KP5 Menyediakan seseorang individu dengan sumber, latihan 

dan kebebasan yang diperlukan supaya dapat bertindak 

secara bertanggungjawab dan berakauntabiliti 

3.91 0.680 Tinggi 

KP6 Berkomunikasi secara efektif berkenaan Sistem 

Pengurusan Kualiti 

3.86 0.713 Tinggi 

KP7 Menjelaskan objektif kualiti yang ingin dicapai 3.95 0.730 Tinggi 

KP8 Membawa staf ke arah pencapaian objektif kualiti 3.84 0.705 Tinggi 

KP9 Memfokuskan kepada pengurusan risiko 3.71 0.755 Tinggi 

KP10 Memberikan ganjaran kepada warga kerja 3.51 0.835 Tinggi 

 SKOR MIN KESELURUHAN 3.87 0.577 Tinggi 

 

Secara keseluruhannya Jadual 4 menunjukkan skor min adalah 3.87 ± 0.577 membuktikan bahawa tahap 

amalan sekolah dalam dimensi Kepimpinan adalah tinggi. Ini bererti kebanyakan responden mempunyai 

persepsi bahawa sekolah mereka mempunyai tahap amalan yang baik dalam melaksanakan kepimpinan 

yang efektif dalam sistem pengurusan kualiti di sekolah. 

 

Dimensi Penglibatan Warga Kerja. Tahap amalan tujuh prinsip ISO dalam PK03 (Pengurusan dan 

Pembelajaran) bagi dimensi penglibatan warga kerja ditunjukkan dalam Jadual 5. 

 

Jadual 5 

Analisis Deskriptif Penglibatan Warga Kerja 

Item Item Skor 

Mina 

Sisihan 

Piawai 

Tahap 

PWK1 Memberikan peluang kepada setiap individu 

memahami kepentingan sumbangan mereka dalam 

organisasi 

3.88 0.645 Tinggi 

PWK2 Memberikan peluang kepada setiap individu berkongsi 

pengetahuan secara bebas 

3.95 0.619 Tinggi 

PWK3 Memberikan peluang kepada setiap individu berkongsi 

pengalaman secara bebas 

3.94 0.624 Tinggi 

PWK4 Memberikan peluang kepada setiap individu untuk 

membincangkan isu dan masalah secara terbuka 

3.84 0.697 Tinggi 

PWK5 Melibatkan warga kerja secara keseluruhan dalam 

pelaksanaan ISO 9000 

3.84 0.681 Tinggi 

PWK6 Memberikan maklum balas kepada warga kerja tentang 

skop kerja mereka 

3.86 0.685 Tinggi 

PWK7 Memberikan arahan kerja yang jelas berkenaan dengan 

pelaksanaan SPSK 

3.85 0.756 Tinggi 

PWK8 Menyediakan latihan kepada warga kerja untuk 

memperoleh kecekapan yang diperlukan 

3.78 0.759 Tinggi 

PWK9 Mengiktiraf sumbangan warga kerja 3.73 0.769 Tinggi 

PWK10 Memberi ganjaran yang sewajarnya kepada warga 

kerja 

3.57 0.835 Tinggi 

SKOR MIN KESELURUHAN 3.82 0.550 Tinggi 

 

Secara keseluruhannya Jadual 5 menunjukkan skor min adalah 3.82 ± 0.550 membuktikan bahawa tahap 

amalan sekolah dalam dimensi Penglibatan Warga Kerja adalah tinggi. Ini bererti kebanyakan responden 

mempunyai persepsi bahawa sekolah mereka mempunyai tahap amalan yang baik dalam melibatkan 

warga kerja dalam pembangunan dan pelaksanaan sistem pengurusan kualiti di sekolah. 

Dimensi Pendekatan Proses. Tahap amalan tujuh prinsip ISO dalam PK03 (Pengurusan dan 

Pembelajaran) bagi dimensi pendekatan proses ditunjukkan dalam Jadual 6. 

 

Jadual 6 

Analisis Deskriptif Pendekatan Proses 

Item Item Skor Mina Sisihan 

Piawai 

Tahap 

PP1 Menentukan aktiviti yang diperlukan secara 

sistematik untuk mendapatkan hasil 

pengajaran dan pembelajaran (PdP) yang 

diingini 

3.97 0.649 Tinggi 

PP2 Mewujudkan tanggungjawab yang jelas dan 

akauntabiliti untuk mengurus aktiviti 

pengajaran dan pembelajaran (PdP) 

4.02 0.640 Tinggi 

PP3 Menganalisis dan mengukur keupayaan 

aktiviti pengajaran dan pembelajaran (PdP) 

4.00 0.693 Tinggi 

PP4 Menilai risiko pengajaran dan pembelajaran 

(PdP) ke atas pelajar/pelanggan 

3.91 0.747 Tinggi 

PP5 Menilai akibat dan kesan pengajaran dan 

pembelajaran (PdP) ke atas pelajar/ 

pelanggan 

4.01 0.687 Tinggi 

PP6 Menilai risiko pengajaran dan pembelajaran 

(PdP) ke atas pihak yang berkepentingan 

(contoh: KPM, JPN, PIBG) 

3.82 0.770 Tinggi 

PP7 Menilai akibat dan kesan pengajaran dan 

pembelajaran (PdP) ke atas pihak yang 

berkepentingan (contoh: KPM, JPN, PIBG) 

3.85 0.739 Tinggi 

PP8 Melaksanakan Plan -Do -Check-Act (PDCA) 

secara efektif dalam melaksanakan pengajaran 

dan pembelajaran (PdP) 

3.87 0.794 Tinggi 

PP9 Menyediakan proses sokongan untuk Plan -Do 

-Check-Act (contoh: pengurusan, perpustakaan, 

kantin, kemudahan kokurikulum, makmal) 

secara menyeluruh 

3.87 0.808 Tinggi 

SKOR MIN KESELURUHAN 3.92 0.595 Tinggi 

  

Secara keseluruhannya, Jadual 6 menunjukkan skor min adalah 3.92 ± 0.595 membuktikan bahawa 

tahap amalan sekolah dalam dimensi Pendekatan Proses adalah tinggi. Ini bererti kebanyakan responden 

mempunyai persepsi bahawa sekolah mereka mempunyai tahap amalan yang baik dalam memahami dan 

melaksanakan proses-proses atau aktiviti-aktiviti yang relevan untuk mencapai objektif sekolah. 

 

Dimensi Penambahbaikan. Tahap amalan tujuh prinsip ISO dalam PK03 (Pengurusan dan 

Pembelajaran) bagi dimensi penambahbaikan ditunjukkan dalam Jadual 7. 

 

Jadual 7 

Analisis Deskriptif Penambahbaikan 

Item  Skor Mina Sisihan 

Piawai 

Tahap 

PBK1 Menggunakan pendekatan menyeluruh organisasi 

yang konsisten untuk penambahbaikan Berterusan 

bagi prestasi organisasi 

3.90 0.682 Tinggi 

PBK2 Menjadikan proses penambahbaikan sebagai objektif 

untuk setiap individu dalam organisasi 

3.90 0.689 Tinggi 

PBK3 Menjadikan proses penambahbaikan sebagai objektif 

untuk setiap unit dalam organisasi 

3.91 0.687 Tinggi 

PBK4 Mewujudkan matlamat untuk membimbing dan 

langkah -langkah untuk mengesan aktiviti 

penambahbaikan 

3.90 0.686 Tinggi 

PBK5 Menyediakan sumber untuk aktiviti - aktiviti 

penambahbaikan 

3.84 0.691 Tinggi 

PBK6 Menyediakan perancangan yang jelas untuk aktiviti 

dan program penambahbaikan 

3.88 0.650 Tinggi 

PBK7 Menyediakan latihan berkenaan penambahbaikan 3.80 0.743 Tinggi 

PBK8 Menjadikan penambahbaikan sebagai asas ke arah 

kecemerlangan dan penghasilan inisiatif inovasi 

3.92 0.681 Tinggi 

SKOR MIN KESELURUHAN 3.88 0.578 Tinggi 

 

Secara keseluruhannya, Jadual 7 menunjukkan skor min adalah 3.88 ± 0.578 membuktikan bahawa 

tahap amalan sekolah dalam dimensi Penambahbaikan adalah tinggi. Ini bererti kebanyakan responden 

mempunyai persepsi bahawa sekolah mereka mempunyai tahap amalan yang baik dalam memperbaiki 

sistem pengurusan kualiti dan proses-proses berkaitan untuk meningkatkan keberkesanan dan 

kecekapan sekolah, serta memenuhi kehendak dan keperluan pelajar. 

 

Dimensi Pembuatan Keputusan Berasaskan Bukti. Tahap amalan tujuh prinsip ISO dalam PK03 

(Pengurusan dan Pembelajaran) bagi dimensi pembuatan keputusan berasaskan bukti ditunjukkan dalam 

Jadual 8. 

 

Jadual 8  

Analisis Deskriptif Pembuatan Keputusan Berasaskan Bukti 

Item  Skor Mina Sisihan 

Piawai 

Tahap  

PKBB1 Memastikan data dan maklumat adalah tepat 

dan boleh dipercayai 

4.00 0.708 Tinggi 

PKBB2 Menganalisis data dan maklumat untuk 

meningkatkan prestasi sekolah dengan 

menggunakan kaedah yang sah 

3.99 0.701 Tinggi  

PKBB3 Membuat keputusan dan mengambil tindakan 

berdasarkan analisis terhadap bukti, yang 

diimbangi dengan pengalaman dan gerak hati 

3.95 0.672 Tinggi 

PKBB4 Data dan maklumat boleh di akses oleh warga 

kerja yang memerlukannya 

3.96 0.714 Tinggi 

SKOR MIN KESELURUHAN 3.97 0.629 Tinggi  

 

Secara keseluruhannya, Jadual 8 menunjukkan skor min adalah 3.97 ± 0.629 membuktikan bahawa 

tahap amalan sekolah dalam dimensi Pembuatan Keputusan Berasaskan Bukti adalah tinggi. Ini bererti 

kebanyakan responden mempunyai persepsi bahawa sekolah mereka mempunyai tahap amalan yang 

baik dalam membuat keputusan yang berasaskan bukti-bukti yang sahih dan objektif. 

Dimensi Pengurusan Perhubungan. Tahap amalan tujuh prinsip ISO dalam PK03 (Pengurusan dan 

Pembelajaran) bagi dimensi pengurusan perhubungan ditunjukkan dalam Jadual 9. 

 

Jadual 9 

Analisis Deskriptif Pengurusan Perhubungan 

Item  Skor 

Mina 

Sisihan 

Piawai 

Tahap  

PPHB1 Mewujudkan hubungan yang seimbang antara 

keuntungan jangka pendek dengan pertimbangan 

jangka Panjang 

3.90 0.709 Tinggi  

PPHB2 Mengambil kira pendapat pihak berkepentingan dalam 

pelan pembangunan sistem pengurusan kualiti yang 

berkaitan dengan PdP serta penambahbaikan 

3.96 0.707 Tinggi  

PPHB3 Menyemai dan mempertahankan nilai-nilai organisasi 

bersama dengan pihak berkepentingan 

3.98 0.732 Tinggi  

PPHB4 Berkomunikasi secara efektif dengan pihak 

berkepentingan tentang keperluan organisasi 

3.87 0.700 Tinggi  

PPHB5 Berkomunikasi secara efektif dengan pihak 

berkepentingan tentang polisi dan objektif kualiti 

sekolah yang ingin dicapai 

3.87 0.689 Tinggi  

SKOR MIN KESELURUHAN 3.92 0.624 Tinggi  

  

Secara keseluruhannya, Jadual 9 menunjukkan skor min adalah 3.92 ± 0.624 membuktikan bahawa 

tahap amalan sekolah dalam dimensi Pengurusan Perhubungan adalah tinggi. Ini bererti kebanyakan 

responden mempunyai persepsi bahawa sekolah mereka mempunyai tahap amalan yang baik dalam 

membina hubungan yang baik dengan pihak-pihak berkepentingan termasuk pelajar, ibu bapa, PIBG, 

PPD, JPN, dan KPM. Kesimpulannya, aspek pengurusan perhubungan menunjukkan tahap yang tinggi.  

 

Tahap Prestasi Guru Yang Melaksanakan PK 03 (Pengurusan Pengajaran Dan Pembelajaran) 

Melalui Sistem Pengurusan Sekolah Kualiti (SPSK) 

Dapatan kajian diperolehi daripada edaran soal selidik kepada 382 orang guru   sekolah menengah di 

Kuala Lumpur. Dapatan dianalisis menggunakan kaedah statistik deskriptif iaitu nilai min dan sisihan 

piawai. Analisis prestasi guru bagi setiap item ditunjukkan seperti jadual 10 di bawah: 

 

Jadual 10 

Analisis Deskriptif Prestasi Guru 

Item Item Skor Mina Sisihan 

Piawai 

Tahap 

PG1 Saya dapat merancang kerja saya supaya dapat 

diselesaikan pada waktu yang ditetapkan 

4.31 0.552 Sangat 

Tinggi 

PG2 Saya mengingati hasil kerja dalam pengajaran dan 

pembelajaran yang perlu dicapai 

4.32 0.544 Tinggi 

PG3 Saya dapat menetapkan keutamaan 4.27 0.526 Tinggi  

PG4 Saya dapat melakukan kerja dengan efisien 4.13 0.504 Tinggi 

PG5 Saya menguruskan masa saya dengan baik 4.12 0.508 Tinggi 

SKOR MIN KESELURUHAN 4.23 0.431 Tinggi 

 

Secara keseluruhannya, Jadual 10 menunjukkan skor min adalah 4.23 ± 0.431 membuktikan bahawa 

tahap Prestasi Guru adalah tinggi. Ini bererti kebanyakan responden mempunyai tahap pencapaian yang 

baik dalam melaksanakan tugas-tugas keguruan. 

Analisis keseluruhan bagi dimensi amalan ISO dan prestasi guru ditunjukkan dalam Jadual 11 di bawah. 

 

Jadual 11 

Analisis Keseluruhan 

Dimensi Skor Min Sisihan 

Piawai 

Tahap 

AMALAN ISO 3.89           0.510 Tinggi 

Fokus Pelanggan       3.88 0.624  

Kepimpinan       3.87 0.577  

Penglibatan Warga Kerja       3.82 0.550  

Pendekatan Proses        3.92 0.595  

Penambahbaikan        3.88 0.578  

Pembuatan Keputusan Berasaskan  

Bukti 

       3.97 0.629  

Pengurusan Perhubungan        3.92 0.624  

PRESTASI GURU      4.23           0.431 Tinggi 

  

Berdasarkan dapatan kajian, dapat dirumuskan bahawa secara keseluruhannya tahap Amalan ISO yang 

dilaksanakan di sekolah-sekolah kajian adalah tinggi (M=3.89 ± 0.510), terutamanya dalam dimensi 

Pembuatan Keputusan Berasaskan Bukti (M=3.97 ± 0.629). Ini membuktikan bahawa sekolah-sekolah 

kajian telah melaksanakan Tujuh Prinsip ISO 9000 melalui SPSK dengan baik, terutamanya dalam aspek 

membuat keputusan yang berasaskan bukti-bukti yang sahih dan objektif. 

 

Selain itu, dapatan menunjukkan responden mempamerkan tahap Prestasi Guru yang tinggi (M=4.23 ± 

0.431). Ini membuktikan bahawa responden-responden kajian mampamerkan prestasi yang baik dalam 

melaksanakan tugasan di sekolah. 

 

Secara ringkasnya, kajian ini merumuskan bahawa tahap amalan tujuh prinsip ISO dan prestasi guru 

dalam melaksanakan PK 03 (Pengurusan Pengajaran dan Pembelajaran) melalui SPSK di sekolah-

sekolah kajian adalah tinggi berdasarkan persepsi responden kajian. 

 

Hubungan Antara Tahap Amalan PK 03 (Pengurusan Pengajaran Dan Pembelajaran) Dalam 

Sistem Pengurusan Sekolah Kualiti (SPSK) Dengan Prestasi Guru Di Sekolah 

 

Ujian Signifikan. Terdapat beberapa cara yang boleh digunakan untuk menguji korelasi atau kekuatan 

sesuatu hubungan dalam analisis statistik model. Antaranya ialah dengan melihat kepada p-value. 

Sesuatu jalur (path) di antara dua konstruk dikatakan mempunyai hubungan yang signifikan sekiranya 

probability of error (p-value) ialah 5% i.e., p<0.05. 

 

Terdapat juga kajian yang menggunakan path coefficient (β) sebagai panduan, di mana nilai β dari 0 

hingga 0.10 menandakan hubungan yang tidak signifikan, manakala nilai β melebihi 0.20 menandakan 

hubungan yang signifikan. Bagi t-value pula, pengkaji lepas mencadangkan 2.57, 1.96, dan 1.65 sebagai 

threshold untuk p<0.10, p<0.05, dan p<0.01 (Hair et al., 2014).  Selain itu, nilai confidence interval juga 

boleh digunakan sebagai panduan, di mana nilai upper limit (UL) dan lower limit (LL) perlu kedua-

duanya positif atau negatif untuk membuktikan hubungan yang signifikan. Dapatan bagi ujian signifikan 

ditunjukkan dalam Jadual 12 di bawah: 

Jadual 12 

Dapatan Ujian Signifikan Amalan ISO - Prestasi Guru  
β T p LL UL 

AMALAN → PRESTASI 0.338 5.873 0.000* 0.221 0.449 

*p<0.05  
    

 

Berdasarkan dapatan ujian signifikan yang ditunjukkan dalam Jadual 12, terdapat hubungan yang positif 

dan signifikan di antara AMALAN dengan PRESTASI (β=0.338, t=5.873, p<0.05, LL=0.221, 

UL=0.449). Ini menandakan bahawa amalan tujuh prinsip ISO melalui SPSK yang dilaksanakan di 

sekolah mempunyai impak yang positif dan signifikan ke atas prestasi guru dalam melaksanakan PK03 

(Pengurusan Pengajaran dan Pembelajaran). Oleh itu, hipotesis H₀₁ ‘Tidak terdapat hubungan yang 

signifikan antara tahap amalan PK03 (Pengurusan Pengajaran dan Pembelajaran) dengan Prestasi Guru’ 

ditolak. 

 

PERBINCANGAN 

 

Secara keseluruhannya, tujuh dimensi dalam ISO (melalui pelaksanaan SPSK) yang diukur 

menunjukkan tahap tinggi. Dapatan ini disokong oleh Diaz dan Martinez-Mediano (2018) di mana 

Model Sistem Pengurusan Kualiti (QMS) dianggap telah menyumbang kepada penambahbaikan dalam 

dokumentasi dan pengurusan melalui penilaian, proses penambahbaikan berterusan bagi imej luaran 

sekolah dan pengurusan sumber untuk menunjukkan tahap kepuasan. Selain itu, pengetua berperanan 

memperkasakan guru, memberikan guru peluang dalam proses pembuatan keputusan di sekolah dan 

memberikan perhatian secara individu untuk menggalakkan pembangunan melalui pertimbangan 

individu (Avolio et al., 2004; Bass, 1999; Sashkin & Rosenbach, 1993).  

 

Dapatan kajian menunjukkan dimensi fokus pelanggan dalam amalan ISO mempunyai hubungan 

dengan prestasi guru. Ini disokong oleh Suyitno (2018) dimana kualiti perkhidmatan pendidikan boleh 

ditentukan dengan membandingkan persepsi perkhidmatan pelanggan yang diterima oleh pelanggan 

dengan yang menerima perkhidmatan sebenar. Kajian yang dilakukan oleh Hariady Bayu Aji et al. 

(2024)   menunjukkan fokus pelanggan memainkan peranan penting dalam meningkatkan prestasi 

organisasi selari dengan matlamat ISO ISO 9001 yang merujuk kepada pengiktirafan bahawa organisasi 

mesti memahami dan memenuhi keperluan pelanggannya. Menerusi konteks pendidikan, pelanggan, 

pengguna atau penerima manfaat ialah pelajar, keluarga dan masyarakat. Ini selari dengan pendapat 

Özgenel dan Pinar (2019) di mana kepuasan kepada pelanggan atau hasil pengeluaran boleh memberi 

gambaran tentang prestasi dalam pelbagai jenis pekerjaan. Namun, pendapat ini disangkal oleh Peterson 

(1995) kerana beliau berpendapat guru tidak dapat memberikan fokus pelanggan secara langsung kerana 

profil pelajar yang berubah setiap tahun. 

 

Dimensi kepimpinan dalam amalan ISO di sekolah mempunyai hubungan dengan prestasi guru di 

sekolah. Dapatan ini selari dengan kajian yang dilakukan oleh Wadib et al. (2016) di sebuah sekolah di 

Indonesia yang mendapati kepimpinan pengetua secara langsung memberi impak yang signifikan 

kepada prestasi guru. Amalan kepimpinan yang berkesan mempunyai kesan yang positif terhadap 

pembangunan profesional dan prestasi guru (Flores, 2018; Tambingon, 2018). Ini disokong oleh kajian 

Choiria Mahmudah et al. (2022) mengenai hubungan antara kepimpinan transformasional dengan 

prestasi guru yang menunjukkan terdapat hubungan yang positif antara kepimpinan transformasional 

dengan prestasi guru. 

 

Seterusnya, menurut Gazova et al. (2016), pendekatan proses dilihat sebagai alat utama untuk 

penambahbaikan berterusan dalam sesuatu proses perniagaan. Meskipun kajian ini dilaksanakan di 

sekolah, ini boleh dikaitkan dengan dapatan kajian Zimon (2016) yang menyatakan bahawa ISO 9001 

merupakan keperluan yang boleh meningkatkan kecekapan, perkembangan dan kemajuan sebagai 

proses utama dalam sesebuah organisasi. Menurutnya lagi, sebuah institusi yang berkesan adalah 

berdasarkan keberkesanan dalam proses yang berlaku dalam institusi mereka. Ini disokong oleh Guo et 

al. (2018), di mana secara amnya output sesuatu proses secara langsung akan menjadi input kepada 

proses seterusnya. Ini dikaitkan dengan pendekatan proses dalam ISO 9001:2015 yang diaplikasikan 

melalui Sistem Pengurusan Sekolah Kualiti (SPSK) dilihat mempunyai hubungan dengan prestasi guru. 

Guru merupakan kumpulan pelaksana di sekolah. Menurut Rahmisafa Hamid et al. (2021), produk akhir 

dalam pendidikan ialah pelajar namun tetapi kejayaan produk ini bergantung semata-mata kepada 

keupayaan manusia yang terlibat dalam setiap proses pendidikan, bukannya jentera yang digunakan 

dalam proses tersebut. Oleh itu, jelaslah guru terlibat secara langsung dalam dimensi pendekatan proses 

iaitu proses pengajaran dan pembelajaran di sekolah. 

 

Pengurusan perhubungan merujuk kepada guru yang berurusan dengan pihak luar seperti pembekal. 

Dapatan kajian menunjukkan hubungan guru dan pembekal berada pada tahap tinggi. Dapatan kajian 

ini boleh dikaitkan dengan Huang et al. (2017), dimana kajian yang dijalankan oleh mereka 

menunjukkan peningkatan dalam pengurusan perhubungan pelanggan yang merupakan satu faktor 

penting bagi sebuah badan pensijilan untuk membuktikan perkhidmatan pensijilannya. Bagi sekolah 

yang melaksanakan SPSK, pengurusan perhubungan merupakan elemen yang penting kerana 

melibatkan pengurusan perhubungan dengan pembekal dan perkhidmatan di luar sekolah. Hubungan 

dengan perkhidmatan pembekal termasuk pentadbiran awam, pusat pendidikan lain dan perusahaan 

yang bertujuan untuk mewujudkan konvensyen dan sokongan yang saling menguntungkan (Martínez-

Mediano & Díaz, 2016). 

 

Dapatan kajian bagi dimensi pembuatan keputusan berasaskan bukti menunjukkan saling berhubungan 

dengan prestasi guru di sekolah. Seorang guru yang melaksanakan pengurusan kualiti terlibat dengan 

penilaian keputusan berasaskan bukti dan analisis. Ini seterusnya meningkatkan prestasi guru. Dapatan 

ini selaras dengan kajian Martínez-Mediano dan Díaz (2016) dimana penilaian keputusan berdasarkan 

pengukuran, pengesahan dan analisis pencapaian organisasi dalam pelbagai bidang adalah berbeza 

dengan yang dimaksudkan oleh objektif. Laporan penilaian ini seterusnya dapat membimbing 

penambahbaikan baharu.  

 

Guru merupakan warga kerja yang melaksanakan sistem pengurusan kualiti ISO. Dapatan kajian 

menunjukkan terdapat hubungan yang sederhana antara penglibatan guru dengan prestasi guru. Ini 

kerana pekerja yang cekap diberi kuasa untuk terlibat di semua peringkat organisasi untuk meningkatkan 

keupayaan organisasi, mencipta dan menunjukkan nilai organisasi. Malahan, kualiti pendidikan mesti 

diterajui oleh pasukan pengurusan dan disokong oleh kakitangan sesebuah sekolah. (Martínez-Mediano 

& Díaz, 2016). Kajian oleh Himawaty dan Hidodo (2022) juga menunjukkan terdapat hubungan yang 

signifikan antara penglibatan warga kerja dengan prestasi pekerja. Ini disokong oleh Kazimoto (2016), 

lebih tinggi penglibatan pekerja akan menghasilkan faktor positif seperti motivasi dan komitmen pekerja 

terhadap kerja dan majikan sekali gus membawa kepada prestasi yang lebih baik. 

 

Penambahbaikan dalam sistem pengurusan kualiti dilaksanakan oleh guru di sekolah secara sederhana. 

Sallis (2002) menyatakan bahawa menerusi sistem pengurusan kualiti, setiap individu dalam organisasi 

terlibat dalam usaha penambahbaikan. Ini disokong oleh Shamlooh dan Doblas (2020) di mana 

pelaksanaan Sistem Pengurusan Kualiti ISO 9001:2015 memberi kesan ketara kepada prestasi pekerja. 

 

Pengkaji telah menjalankan analisis dan mendapati terdapat hubungan yang signifikan antara tahap 

amalan PK03 (Pengurusan Pengajaran dan Pembelajaran) dengan Prestasi guru di sekolah. Ini bermakna 

terdapat impak positif antara tahap amalan PK03 (pengurusan pengajaran dan pembelajaran) yang diuji 

melalui tujuh prinsip ISO dengan prestasi guru di sekolah. Dapatan kajian ini menunjukkan guru boleh 

mengatur kerja dalam pengajaran dan pembelajaran di sekolah. Prestasi guru boleh dikaitkan dengan 

perancangan dalam pengajaran dan pembelajaran yang membawa kepada peningkatan prestasi guru. 

Dapatan ini konsisten dengan Epstein (2018), Bernhardt (2017), dan Davies dan Ellison (2003), 

perancangan pendidikan telah menjadi faktor keberkesanan dan penambahbaikan sekolah. Menerusi 

dapatan kajian ini, guru merancang pengajaran dan pembelajaran yang akan diberikan kepada pelajar. 

Perancangan ini seterusnya akan memberikan kesan kepada aspek pengajaran dan pembelajaran serta 

pengurusan kualiti di sekolah. Hal ini kerana, guru dan kakitangan yang sentiasa komited untuk bekerja 

secara kolektif membangunkan kapasiti mereka sendiri dan seterusnya meningkatkan kapasiti organisasi 

(Díez et al., 2020). Selain itu, prestasi kerja melibatkan sesuatu yang dilakukan oleh orang ramai yang 

mencerminkan tindakan yang diambil oleh individu (Oswald et al., 2007). Ini disokong oleh Menes dan 

Haguisan (2020), iaitu untuk mempertimbangkan prestasi sesebuah organisasi, peranan kakitangan 

akademik dalam perkhidmatan pendidikan adalah jelas. 

 

Kesimpulannya, hubungan antara tahap amalan PK 03 (Pengurusan Pengajaran) melalui tujuh prinsip 

ISO dalam Sistem Pengurusan Sekolah Kualiti (SPSK) menunjukkan tahap sederhana. Guru-guru 

melaksanakan tujuh prinsip ISO dalam SPSK dan menyumbang kepada prestasi mereka. 

 

KESIMPULAN 

 

Kajian ini membuktikan pelaksanaan ISO dalam pendidikan di sekolah memberikan peranan penting 

dalam meningkatkan prestasi guru. Tahap amalan prinsip ISO dan prestasi guru yang tinggi 

menunjukkan guru mempunyai daya usaha untuk meningkatkan prestasi dan kualiti dalam pengajaran 

dan pembelajaran di sekolah.  Kesimpulannya, sistem pengurusan kualiti yang dilaksanakan bukan 

sekadar proses dokumentasi tetapi merupakan proses penambahbaikan secara berterusan yang akhirnya 

dapat meningkatkan prestasi guru. 

